




Skridou-Hunvre 
D’ar Plant nevez a vleugn 
War ar c’hleuzioù kelt 
Da bep nevez-Hañv. 
A. Duval 1969 
Skridou-Hunvre 
D’ar Plant nevez a vleugn 
War ar c’hleuzioù kelt 
Da bep nevez-Hañv. 
A. Duval 1969 





Buhez an noz 
Biroù ar boan am broud 
O virout ouzhin an hun 
Gwaskoù an enkrez am nec’h 
O virout ouzhin an hunvre 
Ar Preder. Ar Bedenn… Padal 
Trouzigoù an noz a zastroc’h va enoe : 
Strakadennoù munut an etivi en oaled 
Oeñsoù mibin ar glav 
O stekiñ ouzh gwerenn ar prenestr 
Boud an avel en ivinenn rividik 
Froñj ur c’harr-nij e gwaremm ar stered 
Morzhol an horolaj o c’hoveliañ an Eur 
War annev an amzer… Ha 
Koroll diroll al logod er c’hrignol 
Tra ma rouzmouz ar c’hazh rous : Bilu 
Moredet (al luguder !) kollet en e hun ha ’n e hunvre 
’N e spered bepred skeudenn 
E garedig : Gwennig 
Ar gazhez vihan vistr, 
Koantik ha gwiv e-giz d’un Erminig. 
Meurzh 1969 
Buhez an noz 
Biroù ar boan am broud 

War ribl an Hent 
… Ur voudenn 
Flastret, gwasket, sunet he sev 
Bete ’n diwezhañ berad 
Taolet eo ar ruskennoù 
’N un douflez priellek 
—Ne chom mui ’met plusk ha… splus 
Splus ! Promesa plant nevez ! 
… Evit ar splus-se ’n em dag 
Ur bagad laboused fuloret 
War ar markoù mac’het 
Restajoù saouteier babouzek 
… Skeudenn va Bro ? 
Meurzh 1969 

Mousc’hoarzh ar bleuñv 
Stered aour ha tommheoligoù 
’Ra ho ran e sol ar c’hleuzioù 
C’hwi zo hegarat em c’heñver ! 
Stered aour ha tommheoligoù 
Mousc’hoarzhin din zo ho tever 
Rak ’m eus nac’het ar Bulldozer 
Stered aour ha tommheoligoù 
’Ra ho ran e sol ar c’hleuzioù. 
31 a viz Meurzh 1969 

Gwener ar Groaz 69 
C’hwezhet en deus un avel but 
’Hed an deiz eus tu ar Reter. 
Klev en noz du e c’harmoù yud 
Selaou o klemm kerdin al Lud ! 
Klemmoù an Oan 
’N e dremenvan 
Ha youc’hoù taer 
Ur Bed muntrer 
A dreuz va c’halon gant ur bir 
Gwasket on gant ur graban dir 
Gervel an hun zo din aner 
[1969] 
Gwener ar Groaz 
69 
C’hwezhet en deus un avel but 
’Hed an deiz eus tu ar Reter. 
Klev en noz du e c’harmoù yud 
Selaou o klemm kerdin al Lud ! 
Klemmoù an Oan 
’N e dremenvañ 
Ha youc’hoù taer 
Ur Bed muntrer 
A dreuz va c’halon gant ur bir 
Gwasket on gant ur graban dir 
Gervel an hun ‘zo din aner 



Froudennoù 
Gwiadiñ ’rin ur roued 
’Vit din o fakañ trumm : 
—Ken pront e kemmont stumm— 
Menozioù va Spered. 
Ken pront hag an avel 
O redek ar c’houmoul 
Pe o wentat ar pell 
Eo froudennoù va youl. 
Unan a zo. Padal. 
Ha biken na gemmo 
Warc’hoazh ’vel gwechall 
Me a garo va Bro ! 
Mezheven 1969 
Froudennoù 
Gwiadiñ rin ur roued 
’Vit din o fakañ trumm : 
—Ken pront e kemmont stumm— 
Menozioù va Spered. 
Ken pront hag an avel 
O redek ar c’houmoul 
Pe o wentat ar pell 
Eo froudennoù va youl 
Unan a zo. Padal. 
Ha biken na gemmo 
Warc’hoazh ’vel gwechall 
Me a garo va Bro ! 
Mezheven 69 



Kantren er C’hosmos 
Pesketaer Loar 
Hemolc’her stered 
Preñv-douar ac’hanout 
Barzh hunvreer 
Te eo hennezh end-eeun 
En deus digoret an Hent 
Roet ar sorc’henn-se 
D’ez preudeur poellek 
Mont, mont, pell, pell, pelloc’h 
Uhel, uhel, bepred uheloc’h 
Sevel eus ar fankigell 
Da bradoù ec’hon an neñvoù 
Da Rouantelezh c’hlan ar stered 
Loc’hañ er c’hevrin 
Kantren er c’hosmos… 
Te Barzh hunvreer ! 
Gouere 1969 
Kantren er C’hosmos 
-Pesketaer Loar 
Hemolc’her stered Preñv douar ac’hanout Barzh hunvreer Te eo hennezh end eeün En deus digoret an Hent Roet ar sorc’henn-se D’ez preudeur poellek Mont, mont, pell, pell, pelloc’h Uhel, uhel, bepred uheloc’h Sevel eus ar fankigell Da bradoù ec’hon an nenvoù Da rouantelez c’hlan ar stered Loc’hañ er c’hevrin Kantren er c’hosmos… Te Barzh hunvreer ! Gouere 69 



Frankiz 
Nerzh-hud da anv 
A had follentez dre ar Bed ! 
Evidout ar Pobloù a ’n em dag. 
A ’n em zifret 
A red. 
A dec’h, a lazh, a drouklazh 
A ’n em lazh… 
Gant lizherennoù aour eo skrivet da anv 
War vannieloù ar Broadoù. 
Hag e vez engravet er metaloù 
Hag er vein. 
Sevel ’ra dit ar Bobl delwennoù meur 
Ar Barzh a ouestl dit mil gwerzenn 
E pep Boud ac’h eus un amourouz 
Da nikun avat ’n em roez anterin 
Nikun na’z anavez 
Rak ma n’eus ket ac’hanout. 
N’ez eus ac’hanout nemet ur skeud 
A-walc’h eo d’hon lakaat holl da folliñ 
Da stouiñ, da ginnig dit hor gwazoniezh. 
Touellerez ac’hanout ! 
31 a viz Gouere 1969 

D’ar bladenn argant 
Holl Varzhed an Douar a-hed ar c’hantvedoù 
O deus da ganmeulet. O Loar ! 
Kleuzeur hiraezhus er Volz stergannek 
Kened an noz e splannded da zigenvez. 
Te an hini a laka fiñv er mor 
Buhez en hadenn hag ijin er skourr. 
Pep marvailher a sav c’hoari gaer 
diwar da goust. 
Pep hunvreer a sav e gastell 
war da gant. 
Pep bugel a ra ac’hanout « ar 
gleurc’h arc’hant ». 
Arabat dit magañ droukrañs 
e-keñver ar re o deus kammvac’het 
Glanded da Gevrin 
Rak da ganañ ’ray c’hoazh ar Barzh 
war gement ton, 
en amzer da zont… 
Gouere 1969 

Te an hini a laka fiñv er mor 
Buhez en hadenn hag ijin er skourr. 
Pep marvailher a sav c’hoari gaer 
diwar da goust 

Pep bugel a ra ac’hanout « ar 

Arabat dit, magañ drouk-rañs 
e kenver, ar re o deus kammvac’het 
Glannded da Gevrin. 
Rak da ganañ ray c’hoazh ar Barzh 
war gement ton, 
en amzer da zont. gouhere 69 



Tan o tasorc’hiñ 
… Ar Vamm-gozh a vorede 
O krenañ gant ar riv 
Damvarv ar regez en oaled 
Goloet gant uloc’henn al ludu klouar, 
Bugale a zeuas tre, 
Bugale piv ? 
Ne vern. Bugale atav furch-furch ! 
Merzout a rejont ar vegin : violoñs iskis ! 
Ha gant jestroù diampart 
’N em lakajont da c’hwezhañ 
Da c’hwezhañ, da c’hwezhañ… 
Ma save an dumenn war dum ar siminal. 
Ar regez a ruzias. 
Dizale e tarzhas fulennoù steredheñvel. 
Spered an tan a zihune 
Gant aezhenn ar vegin 
ha… c’hoarzh ar vugale… 
Gouel Itron Varia Drugarez 
Tan o tasorc’hin 
… Ar Vamm-gozh a vorede 
O krenañ gant ar riv 
Damvaro ar regez en oaled 
goloet gant uloc’henn al ludu klouar, Bugale a zeuas tre, Bugale piv ? Ne vern. Bugale atav furch-furch ! Merzout rejont ar vegin : violons iskis ! Ha gant jestraou diampart ’N em lakjont da c’hwezhañ Da c’hwezhañ, da c’hwezhañ… Ma save an dumenn war dum ar siminal. Ar regez a ruzias. Dizale e tarzhas fulennoù steredheñvel. Spered an tan a zihune Gant aezhenn ar vegin ha… c’hoarzh ar vugale… Gouel Itron Varia ’Drugarez 



Mil dremm va Bro 
Ken lies a Vreizh hag a Vreizhad ! 
Da bep Breizhad e Vreizh ! 
—E Vreizh godell— 
O Breizh va Bro ! a gan pep hini 
Eus ar folklorour  d’ar Broadelour… 
Ya diniver eo Breizh : 
Aner klask ar gont. 
Da hemañ Breizh zo an Nevedoù 
D’egile eo son ar binioù 
Folkloraj skañv ha pardonioù, 
D’unan all mein-meur Karnag 
Taol-vaen ar Seizh Sant, maen-hir ar Pergad, 
Da houmañ ar c’hoefoù dantelezh 
hag ar jiletennoù voulouz brodet, 
D’eben priaj Kemper 
D’an arzour-mañ an arrebeuri kizellet 
D’ar c’helenner-mañ : al Levrioù, 
ar pladennoù, an arouezioù broadel : 
ar Vreizh paper ! 
D’ar Barzh : an Hentoù don, al lannegi, 
Mil dremm va Bro… 
Ken lies a Vreizh hag a Vreizhad ! 
Da bep Breizhad e Vreizh ! 
—E Vreizh godell— 
O Breizh va Bro ! a gan pep hini 
Eus ar folklorour  d’ar Broadelour… 
Ya diniver eo Breizh : 
Aner klask ar gont. Da hemañ Breizh ‘zo an Nevedoù D’egile eo son ar binioù Folkloraj skañv ha pardonioù D’unan all mein meur Karnak Taol-maen Dolmen ar Seizh Sant, maen-hir Menhir ar Pergad, Da houmañ ar c’hoefoù dantelezh hag ar jiletennoù voulouz brodet. Da eben priaj Kemper D’an arzour-mañ an arrebeuri kizellet D’ar c’helenner-mañ : al Levrioù ar pladennoù, an arouezioù broadel : ar Vreizh paper ! D’ar Barzh : an Hentoù don, al lannegi 



ar brugeier, ar balan alaouret, ar c’hoadoù o kanañ, ar mor o krozal. 
D’an arboellour, ar c’hleuzioù rasket, 
al labouradegoù, ar bagoù-pesketa, 
ar c’haol-fleur hag ar sivi. 
Ha Breizh an Drouized?… 
Ha Breizh ar Bolitikerien ! ! ! 
Va Breizh din-me zo unan hag anterin 
Va Breizh din-me n’eo ket ur Vreizh godell. 
Va Breizh zo Ene, Korf, Spered ha 
Kalon va gouenn 
Va Breizh zo Mor, Douar, ha Neñv 
Va Breizh zo Harozed dec’h 
Harozed hiziv 
Harozed warc’hoazh 
Breizh divarvel!… 
5 a viz Here 1969, Pardon Itron Varia Rozera 

Bran Iwerzhon 
War don an Alarc’h 
I 
Ur vran yaouank a Vreizh tramor (2 w.) 
He deus mennet gwelout Arvor. 
Din din dan d’an Arvor d’an Arvor o 
Din din dan d’an Arvor eo deut. 
II 
Hogen re wan he divaskell (2 w.) 
D’he dougen betek Breizh-Izel. 
Din din dan… 
Din… 
III 
War vourzh al « Loupard » eo plavet (2 w.) 
Gantañ da Vreizh eo bet treizhet. 
… 
IV 
Holl vrini Breizh p’o deus klevet (2 w.) 
D’he saludiñ zo deredet. 
… 
V 
O bran yaouank Bro-Iwerzhon (2 w.) 
Bran Iwerzhon War don an alarc’h 
I 
Ur vran yaouank a Vreizh tramor (2) 
He deus mennet gwelout Arvor Din din dan d’an Arvor d’an Arvor o Din din dan d’an Arvor eo deut. II Hogen re wan he divaskell (2) D’he dougen betek Breizh-Izel Din din dan… Din… III War vourzh al « Loupard » eo plavet (2) Gantañ da Vreizh eo bet treizhet … IV Holl vrini Breizh p’o deus klevet (2) D’he saludiñ zo deredet… … V O bran yaouank Bro Iwerzhon (2) 



Te ’c’h eus aloubet hor c’halon. 
… 
VI 
Gant mousc’hoarzh da zaoulagad kaer (2 w.) 
Te ’c’h eus gounezet Bro-Dreger… 
… 
VII 
A-dreuz hag a-hed hor Bro Breizh (2 w.) 
Te ’c’h eus graet mignoned a-leizh… 
… 
VIII 
Na fromus ’oa bet ar c’himiad (2 w.) 
Holl ’oa daeroù ’n o daoulagad. 
… 
IX 
Kenavo Keltig Iwerzhon (2 w.) 
Ganit zo lod eus hor c’halon. 
… 
X 
Ha Doue d’ez tegas en-dro (2 w.) 
Digor ’vo dit divrec’h hor Bro. 
Din din dan… 
9 a viz Here 1969 
Te ’c’h eus aloubet hor c’halon. 
… 
VI 
Gant mousc’hoarzh da zaoulagad kaer (2) 
Te ’c’h eus gounezet Bro Dreger… 
… 
VII 
A dreuz hag a-hed hor Bro Breizh (2) 
Te ’c’h eus graet mignoned a-leizh… 
… 
VIII 
Na fromus oa bet ar c’himiad (2) 
Holl oa daeroù ’n ‘hon daoulagad. 
… 
IX 
Kenavo Keltig Iwerzhon (2 w.) 
Ganit ‘zo lod eus hor c’halon 
… 
X Ha Doue d’ez tegas en dro (2 w) Digor vo dit divrec’h hor Bro. Din din dan… 9-X-69 



Gouel an Anaon 
Doue da bardono an Anaon 
An holl Anaon. 
Anaon an holl Amzerioù 
Gwechall. Hiziv. Arc’hoazh. 
A Viskoazh da Virviken 
O Mestr ha Krouer an Eneoù 
Roit dezho holl 
Peoc’h ha sklêrijenn 
En ho Tomani Hollec’hon 
Ha Peurbadel. 
Pardonit o fazioù  douarel 
Ho meuliñ a raint a vouezh uhel 
Gant kanennoù a garantez 
A Loar da Loar. A Heol da Heol 
A sterenn da sterenn E savo ur c’han a Levenez Ur wiadenn a Wenvidigezh A leunio an Didermen. Amen. 3 a viz Du 1969 Gouel an Anaon Doue da bardono an Anaon An holl Anaon. Anaon an holl Amzerioù Gwechall. Hiziv. Arc’hoazh. A Viskoazh da Virviken O Mestr, ha Krouer an Eneoù Roit dezho holl Peoc’h ha sklerijenn En ho Tomani Hollec’hon Ha Peurbadel. Pardonit o fazioù  douarel Ho meuliñ a raint a vouezh uhel Gant kanennoù a garantez A Loar da Loar a Heol da Heol a sterenn da sterenn E savo ur c’han a Levenez Ur wiadenn a Wenvidigezh A leunio an Didermen Amen. 3 a viz Du. 



Brezhoneg ? ! 
« Brezhonegañ d’am babigoù ? 
Ya da ’michañs ! Che ! N’on ket nay ! 
—Bo!… It dezho ’ta e galleg saout 
Din ne vern. Deoc’h eo da varn. 
Gortozomp… 
N’eo ket bet hir ar gortoz 
Skuizhet prim ar vugale 
O vout goapaet gant o c’heneiled 
A-zivout o galleg-podoù 
E rebechont bremañ 
Gant fulor d’o mammoù 
Bout nac’het outo 
Yezh o bro. » 
4 a viz Meurzh 1970 
Brezhoneg ? ! 
- « Brezhonegañ d’am babigoù ? 
Ya-da, michañs ! Chê ! N’on ket nay ! 
—Bo… It dezho ’ta e galleg saout 
Din ne vern. Deoc’h eo da varn. 
Gortozomp… 
N’eo ket bet hir ar gortoz 
Skuizhet prim ar vugale 
O vout goapet gant o c’heneiled 
A-zivout o galleg-podou 
A rebechont bremañ 
Gant fulor d’o mammoù 
Bout nac’het outo 
yezh o Bro. » 
4-meurzh 70 





Douar Breizh 
Ar maezioù a gomz 
« Seblantout a ra dit eo an avel 
A ra din daskrenañ ha klemm ! 
N’eo ket an avel 
Nag ar bloavezhioù 
N’eo ket hepken ar bloavezhioù 
Met an dud. Va bugale 
Ha bugale va bugale. 
Ar re-se am eus maget gant va sev 
Ar re-se o deus debret ’leizh o genoù 
Bara tomm va gwinizh 
Ar gwinizh-se graet gant va gwad 
… Ar merc’hedigoù-se a guntuilhe 
Va bokidi roz-kamm, ’vel bokidi levenez 
Bozadoù Heol Ebrel ! 
… Ar baotredigoù-se a rede ar 
girzhier, ar c’hleuzioù 
A grape e barr uhelañ ar gwez 
Da vare an neizhoù. 

Douar-Breizh Ar maezioù a gomz : - «Seblantout a ra dit eo an avel A ra din daskrenañ ha klemm ! N’eo ket an avel Nag ar bloavezhioù N’eo ket hepken ar bloavezhioù Met an dud. Va bugale Ha bugale va bugale. Ar re-se am eus maget gant va sev Ar re-se o deus debret leizh o genoù Bara tomm va gwinizh Ar gwinizh-se graet gant va gwad … Ar merc’hedigoù-se a guntuilhe Va bokidi roz-kamm, vel bokidi Levenez Bozadoù Heol Ebrel ! … Ar baotredigoù-se a rede ar girzhier, ar c’hleuzioù A grape e barr uhelañ ar gwez Da vare an neizhoù. 



Ar vugaligoù-se o ruilhal, o kanañ 
O c’hoarzhin, o kousket e geot 
Klouar ha frondus va frajoù 
D’an nevez-hañv 
… Ar vesaerien-se a galfiche 
O zroad skourjez em bodoù kelenn 
Hag o sutelloù em bodoù-skav. 
Evito em eus lakaet gerioù war 
veulgan pep labous 
Evito em eus lakaet un anv 
war bep bleuñvenn 
War c’heotennoù ar wrimenn 
Ha war wez ar brouskoad. 
Dizoloet am eus dezho kevrin pep plantenn 
Evito ’oa va frouezh gouez 
warno blaz ar glav hag ar mel. 
Tommet am eus o izili munut 
Gant va c’hoadoù frondus 
o teviñ en oaled 
Evel ma tomman izili diwad 
Ar vugaligoù-se o ruilhal, o kanañ 
O c’hoarzhin, o kousket e geot 
Klouar ha frondus va frajoù 
D’an nevez-hañv 
… Ar vesaerien-se a galfiche 
O zroad skourjez em bodoù-kelenn 
Hag o sutelloù em bodoù-skav. Evito am eus laket gerioù war veulgan pep labous. Evito am eus lakaet un añv war bep bleuñvenn War c’heotennoù ar wrimenn Ha war wez ar brouskoad. Dizoloet am eus dezho kevrin pep plantenn Evito oa va frouezh gouez warno blaz ar glav hag ar mel. Tommet am eus o izili munut Gant va c’hoadoù frondus o tewiñ en oaled Evel ma tommañ izili diwad 



ar c’hozhiad da serr-noz e vuhez. 

Da amourouzien an nevez-hañv 

E kinnigen va spern-gwenn 

Ha c’hwezh mezvus va gwezvoud 

’us d’an hentoù don. 

Ha pep boud a gane : 

Ar yaouankiz hag al laboused 

Ar c’hloc’h ha trouz an dour 

An Aezhenn hag an Ed. 

Ha pep tra a c’hoarzhe : 

An Heol hag ar Glav 

Ar wazed hag ar plac’hed 

Hag ar gazeg-koad evel un diodez ! 

Ha setu. Ha setu un deiz 

Eo tavet ar c’han 

Eo tavet ar c’hoarzh 

Zoken ar minc’hoarzh. 

Un droug kevrinus, kuzh, touellus 

A zo ’n em silet e kalon ar re yaouank 

Un droug deut war askell an avel 

ar c’hozhiad da serr-noz e vuhez. 

Da amourouzien an nevez-hañv 

E kinnigen va spern-gwenn 

Ha c’hwez mezvus va gwezvoud 

’us d’an hentoù don. 

Ha pep boud a gane : 

Ar yaouankiz hag al laboused 
Ar c’hloc’h ha trouz an dour An Aezhenn hag an Ed. Ha pep tra a c’hoarzhe : An Heol hag ar Glav Ar wazed hag ar plac’hed Hag ar gazeg-koad evel un diodez ! Ha setu. Ha setu un deiz Eo tavet ar c’han Eo tavet ar c’hoarzh Zoken ar minc’hoarzh. Un droug kevrinus, kuzh, touellus A zo ’n em silet e kalon ar re yaouank Un droug deut war askell an avel 



A guzulikas dezho mil ha mil gaou 
Evel kel lies a zrein kontammet. 
O komz dezho diouti 
Hi. Bepred Hi ! 
Hi : Kêr ar sklêrijenn ! 
Ar sklêrijenn touellus ha gaouiat 
A sach hag a suilh 
Kement boud askellek 
Balafenned ha yaouankiz her 
Hi : al lonkerez 
Hi : ar roñflez 
A ’n em vag gant Peizanted 
A dramm ar gouerien 
A laer dezho o Ene. 
Trellet, bazhyevet, strobinellet 
Ankounac’haus eus an Tremened 
Ankounac’haus eus an Eienenn 
Ankounac’haus eus o Magerez 
Aet int kuit ’n ur c’hoarzhin 
Aet int kuit ’n ur ganañ 
Aet int kuit o blev en avel 
Hag o c’halon war o dorn 
a guzulikas dezho mil ha mil gaou 
Evel kel lies a zrein kontammet. 
O komz dezho diouti 
Hi. Bepred Hi ! 
Hi : Kêr ar sklerijenn ! Ar sklerijenn touellus ha gaouiat A sach hag a suilh Kement boud askellek : Balafenned ha yaouankiz her. Hi : al lonkerez Hi : ar roñflez A ’n em vag gant Peizañted A dramm ar gouerien A laer dezho o Ene. Trellet, bazhyevet, strobinellet Ankounac’haus eus an Tremened Ankounac’haus eus an Eienenn Ankounac’haus eus o Magerez Aet int kuit ’n ur c’hoarzhin Aet int kuit ’n ur ganañ Aet int kuit o blev en avel Hag o c’halon war o dorn 



O Ene war ribl o muzell. 

Hag ar Roñflez diwalc’hus 

He deus pasket diwar o zenerded 

Sunerez : evet he deus o gwad 

Ha distaolet o c’horf dizanv 

War ar pavezioù uzet 

O anv troket evit un niverenn 

O fersonelezh kemmet en ardivink 

O redek eus ar «metro» d’ar « bus » 

Hag eus ar « bus » d’ar «metro» 

Badinellet. Bouzaret. Debret. 

Gloazet. Argarzhet. Kondaonet d’ar chadenn 

Unnek miz war daouzek. 

Yaouankiz hor Bro ! Ha yaouankizoù all ! 

D’an daouzekvet miz, lod a zistro 

Her ha balc’h an tamm anezho 

Karr-tan, mini-brozh, frondoù c’hwek 

O vrañsigellat o boest-sonerezh. 

Lod a zistro ? Tremen a reont nemetken… 

Da saludiñ o re gozh. 

Ar re gozh stag ouzh o zachenn 

O Ene war ribl o muzell. 

Hag ar Roñflez diwalc’hus 

He deus pasket diwar o zenerded 

Sunerez : Evet he deus o gwad Ha distaolet o c’horf disañv War ar pavezioù uzet O añv troket evit un niverenn O fersonelezh kemmet en ardivink O redek eus ar «métro» d’ar « bus » Hag eus ar « bus » d’ar «métro» Badinellet. Bouzaret. Debret Gloazet, argarzhet. Kondaonet d’ar chadenn Unnek miz war daouzek. Yaouankiz hor Bro ! Ha yaouankizoù all. D’an daouzekvet miz, lod a zistro Her ha balc’h an tamm anezho Karr-tan, mini brozh, frondoù c’hwek O vrañsigellat o boest-sonerezh. Lod a zistro ? Tremen a reont nemetken Da saludiñ o re gozh. Ar re gozh stag ouzh o zachenn 



Na guitafont nemet evit Eben. 

An dachenn all ouzh skeud ar c’hloc’hdi 

An dachenn plantet a groazioù koad 

Pe a groazioù mein-benet. Ar re-se zo din da viken Holl o deus roet din kement tra : O divrec’h hag o c’halon O Levenez hag o daeroù D’ar re-se ’vezin dous ha skañv Da zeiz an Unvanidigezh veur Hogen, pa yud an avel d’an nozioù goañv E veskan va daeroù gant e vouezh Da c’hervel va bugale disuj A-bouez gerioù graet a zifronkadennoù Gouelañ ’ran war va lannegi O lann kaledet, o raden flastret O drez o wriat ar spern-du Pa dav tousmac’h ar c’hezeg dir Douret gant gwelien flaerius. Ne guitafont nemet evit Eben : An Dachenn all ouzh skeud ar c’hloc’hdi An dachenn plantet a groazioù koad Pe a groazioù mein-benet. Ar re-se ‘zo din da viken Holl o deus roet din. Kement tra : O divrec’h hag o c’halon O Levenez hag o daeroù D’ar re-se ’vezin dous ha skañv Da zeiz an Unvanidigezh ‘Veur Hogen, pa yud an avel d’an nozioù goañv E veskañ va daeroù gant e vouezh Da c’hervel va bugale disuj A-bouez geriou graet a zifronkadennoù Gouelañ ’ran war va lannegi O lann kaledet, o raden flastret O drez o wriat ar spern-du Pa dav tousmac’h ar c’hezeg dir Douret gant gwelien flêrius. 



… Pelec’h eo aet va c’hezeg kent ? 
Va c’hezekenned o gwad bervet. 
—Maget gant lann pilet 
Va lannegi brokus— 
A drenie an tumporelloù pounner 
Pe a drote war ar gweturioù skañv 
Nag e karen klevout stlak ar skourjez 
Ha dasson ar falc’h dindan an higolenn 
Golvizhi ar c’hannerezed 
Botoù-koad tachet ar vugale 
War hentoù ar skol. 
Ur c’hloc’h a diñs atav 
Hogen hañval eus glaz ar marv. 
Pa gouezh eus an tour kozh 
Añjeluz ar serr-noz 
En notennoù gorrek ha mouget o mouezh gwanaet er brum, 
Brevet en em daolan da hun, 
Paket em mantell spoue ha delioù sec’h. 
Neuze etre divrec’h Doueez ar c’housk 
… Pelec’h eo aet va c’hezeg kent ? 
Va c’hezekenned o gwad-bervet-
Maget gant lann pilet 
Va lannegi brokus.— 
A drenie an tumporelloù pounner 
Pe a drote war ar gweturiou skañv 
Nag e karen klevout stlak ar skourjez 
Ha dasson ar falc’h dindan an higolenn 
Kolvezi ar gannerezed 
Botoù koad tachet ar vugale 
War hentoù ar skol. 
Ur c’hloc’h a diñs atav 
Hogen hañval eus glaz ar marv. 
Pa gouezh eus an tour kozh 
Anjelus ar serr-noz 
En notennoù gorrek ha mouget o mouezh 
gwanaet er brum. 
Brevet en em daolañ da hun 
Paket em mantell spoue ha delioù sec’h. 
Neuze etre divrec’h Doueez ar c’housk 



E kantrean em Amzer dremenet 
Er mareadoù kreñv eus va Istor 
Em hunvre e welan va Harozed 
Re ar mojennoù ha re an Hanez : 
Arzhur. Nevenoe. Tostoc’h Kadoudal 
Ar Barzh meur : Marzhin e Delenn aour. 
Listri teirgwern. Rederien-vor 
Sent hag Ebed 
Menec’h difraosterien ha tisaverien 
Brezelourien direbech 
Arzourien. Kizellerien tourioù dantelezh. 
… Tromenioù Sent. 
Kestell-kreñv. Manerioù 
Marc’heien diniver 
O komz dre lorc’h yezh Keltia ! 
Euredoù ambrouget 
Gant bombard ha binioù. 
Ha tantadoù Gouel Yann, 
O treistsklêrijenniñ an noz. 
Gwelout a ran va Dugez 
E kantreañ em Amzer dremenet 
Er mareadoù kreñv eus va Istor 
Em huñvre e welan va Harozed 
Re ar mojennoù ha re an Hanez 
Arzhur. Nevenoe. Tostoc’h Kadoudal 
Ar Barzh-meur : Marzhin e Delenn aour 
Listri teir-gwern. Rederien-Vor 
Sent hag Ebed. 
Menec’h difraosterien ha tisaverien 
Brezelourien direbech 
Arzourien. Kizellerien touriou dantelezh 
… Tromeniou Sent. 
Kestell kreñv. Manerioù 
Marc’heien diniver 
O komz dre lorc’h yezh Keltia ! 
Euredoù ambrouget 
Gant bombard ha biniou Ha tantadoù Gouel Yann O treistsklerijenniñ an noz. Gwelout a ran va Dugez 



En he mantell erminiget 
Anna Vreizh. Anna fur 
An Dugez vat o ’n em deurel 
E gouzoug ar Bleiz a-benn div wech 
Evit saveteiñ he sujidi 
Ha bet e vezo aner hec’h aberzh ? 
Ha bet ’vezo aner kantaberzh 
Soudarded pevarzek ? 
Hag aner merzherenti Boscher, Perrot, 
Jasson hag ar re all ? 
Ar pikernioù denelezh-se ! 
Ha ven e vefe bet o abeg bezañ ? 
An diazez a zo o frailhañ e pep lec’h 
Va mibien — ha muioc’h va merc’hed— 
A dro kein da zouar o Hendadoù 
Kerzhout a reont trema Hi : ar Gañvalez 
Hi, va c’hevezerez milliget… 
… Treiñ a ra va hun da wallhunvre 
Dihun’ a ran ’n ur gourlamm 
Ma! An Heol zo savet ’us d’ar run 
En he mantell erminiget 
Anna Vreizh. Anna fur 
An Dugez vat o ’n em deurel 
E gouzoug ar Bleiz a benn div wech 
Evit saveteiñ he sujidi 
Ha bet e vezo aner hec’h aberzh ? 
Ha bet ’vezo aner Kantaberzh 
Soudarded pevarzek ? 
Hag aner merzherenti Boscher, Perrot 
Jasson hag ar re all ? 
Ar pikernioù denelezh-se ! 
Ha ven e vefe bet o abeg bezañ ? 
An diazez a zo o frailhañ e pep lec’h. 
Va mibien — ha muioc’h va merc’hed— 
A dro kein da zouar o Hendadoù 
Kerzout a reont trema Hi : ar Gañvalez 
Hi, va c’hevezerez villiget… 
… Treiñ a ra va hun da wallhuñvre Dihun’ a ran ’n ur gourlamm Ma! An Heol ‘zo savet ’us d’ar run 



Klouar eo ar c’hinvi frondus 
Ha… raksantout ’ran ur vezañs. 
Komzet ’m eus ’michañs dre va c’housk 
Unan bennak en defe va c’hlevet ? 
Klevout a ran ar raden o trouzal 
Marteze ur bigrier beureel ? 
—Bigrier ? Naren. Me eo ! Douar a garan ! 
Edon ouzh da selaou, un nebeudig zo 
Ha truez ’m eus diouzh da c’hlac’har, 
Da gavout a ran direizh, nebaon 
—Hañval ouzh ar re a c’houzañv kalz— 
Rak da Ouenn n’eo ket aet da get, 
Ar Ouenn Gelt zo divarvel ! 
Ya, me ’oar, tec’het int 
Ar re-se o doa ur galon strizh 
—Ur galon enk a implijad izel— 
Hogen chom a ra ganit ar re wellañ. 
Ar reoù c’hlan, ne redont ket 
War-lerc’h an arc’hant, nag an Enor 
Nag ar plijadurezhioù 
Klouar eo ar c’hinvi frondus 
Ha… raksantout ’rañ ur vezañs. 
Komzet ’m eus michañs dre va c’housk 
Unan bennak en defe va c’hlevet ? 
Klevout a ran ar raden o trouzal 
Marteze ur bigrier beureel ? 
—Bigrier ? Naren. Me eo ! Douar a garan ! Edon ouzh da selaou, un nebeudig ‘zo Ha truez ’m eus diouzh da c’hlac’har Da gavout a ran direizh, nebaon —Hañval ouzh ar re a c’houzañv kalz— Rak da Ouenn n’eo ket aet da get Ar Ouenn Gelt ‘zo divarvel ! Ya, me oar tec’het int Ar re-se o doa ur galon strizh —Ur galon enk a implijad izel— Hogen chom a ra ganit ar re wellañ Ar reou c’hlan, ne redont ket Warlerc’h an arc’hant, nag an Enor Nag ar plijadurezioù 



Chom a ra ganit da Garidi 

Lod a lavar int tudigoù 

Me a lavar int meurdud ! 

N’eo ket ret ’vefent ar brasniver 

Pep hini outo a dalv kant, ha mil. 

Hag ouzhpenn. Int eo ar goell 

A laka an toaz en go. Emañ an amzer oc’h oberiañ evidout Ne glevez ket dija du-hont E menezioù Kerne Kuñv ha kreñv war un dro An Delenn o tregerniñ gant sonioù nevez Notennoù ranngalonus O c’hervel d’ar stourm ? Glanndour. Glenmor. Stivell Ha re all : Barzhed. Sonaozourien O treuskas ar flammerenn ’N ur c’hwezhañ war he flamm. Ha gwalenn-gein Arvorig kozh A dregern gant o lavar, a skrij gant terzhienn A garnat dihabask, a wink dindan ar yev Chom a ra ganit da Garidi Lod a lavar int tudigoù Me a lavar int meurdud ! N’eo ket ret vefent ar brasniver Pep hini outo a dalv-kant, ha mil. Hag ouzhpenn. Int eo ar goell A laka an toaz en gô. Emañ an amzer oc’h oberiañ evidout Ne glevez ket dija du-hont E meneziou Kerne Kuñv ha kreñv war un dro An Delenn o tregerniñ gant sonioù nevez Notennoù ranngalonus O c’hervel d’ar stourm ? Glandour. Glenmor. Stivel Ha re all : Barzhed. Sonaozourien O treuskas ar flammerenn ’N eur c’hwezhañ war he flamm. Ha gwalenn-gein Arvorig kozh A dregern gant o lavar, a skrij gant terzhienn A garnat dihabask, a wink dindan ar yev 



Hag an heklev a gas du-hont 
En tu all d’ar mor don 
Kan an Delenn hag ar gitar 
O son Karantez Keltia 
Karantez douar Breizh hor Bro. 
Emañ ar Beure o tarzhañ ! 
Tost eo an Eur hag an Amzer. 
Ma stlako ’r Gwenn-ha-du 
En kêr ha war ar maez 
Ma savo a bep tu 
Ur c’han a Levenez. 
D’ar Beure-Meur — echu da hun— 
E klevi Bombard ha binioù 
O son an Trec’h war lein ar run 
Ma trido Ene hon Tadoù 
Dorn-ha-dorn gant Breudeur 
Kembre ha Kerne-Veur 
Kendirvi Iwerzhon 
Alba hag Enez Von 
Hag an heklev a gas du-hont 
En tu all d’ar mor don 
Kan an Delenn hag ar gitar 
O son Karantez Keltia 
Karantez douar Breizh hor Bro. 
Emañ ar Beure o tarzhañ ! 
Tost eo an Eur hag an Amzer. 
Ma stlako ’r Gwenn ha Du 
En kêr ha war ar maez 
Ma savo a bep tu 
Ur c’han a Levenez. 
D’ar Beure-Meur — echu da hun— 
E klevi Bombard ha biniou 
O son an Trec’h war lein ar run 
Ma trido Ene hon Tadou 
Dorn ha dorn gant Breudeur 
Kembre ha Kerne-Veur 
Kindirvi Iwerzhon 
Alba hag Enez Von 



Kevinianted Galikaia 
Seizh Bro ! 
Un Ene ! 
Keltia !» 
Traoñ-an-Dour, 18 a viz C’hwevrer 1970 
Kevinianted Galikaia 
Seizh Bro ! 
.Un Ene ! 
: Keltia !» 
Traon an dour 18-2-70 





Nozioù Goañv 
Tan an oaled a gan. 
Fulennoù steredheñvel o sevel 
Dre gan du ar siminal 
Trema Bolz-veur he zachoù aour. 
Meurdezus an noz 
’N he sioulded leungevrin 
An avelig sin o kuzulikat d’ar gwez 
D’o diduiñ gant keleier an deiz. 
Keleier ar mor hag ar menez. 
Dre vurzhud ar gwagennoù 
—O, ijin mab-den !— 
Sonerezh-hud dousik a floura va c’halon : 
Binioù-ilin ha mouezhioù gour 
Gouezeled sart, buhezleun ha balc’h 
—Kan rinel ha laouen ur Bobl dieub— 
Diveizus din o lavar… Hogen 
E pep ger, e pep notenn 
Emañ skeudenn ar paotr a garan 
Evel ur mab. 
11 a viz Meurzh 1970 
Nozioù Goañv 
Tan an oaled a gan. 
Fulennoù steredheñvel o sevel 
Dre gan du ar siminal 
Trema Bolz-veur he zachoù aour. 
Meurdezus an noz 
’N he sioulded leungevrin 
An avelig sin o kuzulikat d’ar gwez 
D’o diduiñ gant keleier an deiz. 
Keleier ar mor hag ar menez. 
Dre vurzhud ar gwagennoù 
—O, ijin mab-den !— 
Sonerezh-hud, dousik a floura va c’halon 
: Biniou-ilin ha mouezhiou gour 
Gouezeled sart, buhezleun ha balc’h 
—Kan rinel ha laouen ur Bobl dieub— Diveizus din o lavar… Hogen E pep ger, e pep notenn Emañ skeudenn ar paotr a garan Evel ur mab. 11-3-70 



Bennozh dit ! 
Bennozh dit Doue Krouer ! 
Da vout tonket din bout ur c’houer. 
O Mestr an natur 
Ac’h eus roet din an Eurvad 
Da labourat a-gevret ganit 
Te ’ro an douar, ar glav hag ar wrez 
Me ’demz, a had, a c’hwenn, a eost. 
Ha bez ’z eus war ar Bed 
Haeloc’h micher ? 
Dispriz Kêriz a ra din fent 
Pa gemeront ar c’houer evit ur paour lor 
Hag eñ perc’henn da vil vravig aour 
Hag e arc’hant o lintrañ 
D’ar beureoù leizh 
War veg pep geotenn eus e bradoù gwer 
Morioù toc’had o wagenniñ ’n e dachennoù 
Lennadoù emrodez, ma kantre e chatal 
Hag hentoù ametist, etre e barkoù. 
Dezhañ frondoù yac’h ha kanoù glan 
Al laboused hag ar bleuñv 
Bennozh dit ! 
Bennozh dit Doue Krouer ! 
Da vout tonket din bout ur c’houer. 
O Mestr an natur 
Ac’h eus roet din an Eurvad 
Da labourat a-gevret ganit 
Te ’ro an douar, ar glav hag ar wrez 
Me ’demz, a had, a c’hwenn, a eost. 
Ha bez ’z eus war ar Bed 
Haeloc’h micher ? 
Dispriz Kêriz a ra din fent 
Pa gemeront ar c’houer evit ur paour lor 
Hag eñ perc’henn da vil vravig aour 
Hag e arc’hant o lintrañ D’ar beureoù leizh War veg pep geotenn eus e bradoù gwer. Morioù toc’had o wagennin ’n e dachennoù Lennadoù emrodez, ma kantre e chatal Hag hentoù ametist : etre e barkoù. Dezhañ frondoù yac’h ha kanoù glan Al laboused hag ar bleuñv 



Dezhañ froñj ar gwenan, 
Sarac’h an deil 
Dezhañ yud ha boud an avel 
Ha bolz divent an oabl stergannet. 
O ya ! Bennozh Dit Aotrou 
Da vout tonket din bout ur c’houer. 
24 a viz Meurzh 1970 
Dezhañ froñj ar gwenan, 
(Ha) sarac’h an deil. 
Dezhañ yud ha boud an avel 
Ha bolz divent an oabl stergannet 
O ya ! Bennozh Dit Aotroù 
Da vout tonket din bout ur c’houer 
24 meurzh 70 





Va zraonienn din-me 

Klev ar gouerioù koant o hiboud 

Skluzioù al Leger o hirvoud 

Ouzh tor ar menez kroz ar Froud 

O pegen kaer 

Eo traonienn al Leger 

O pegen kaer 

Va zraonienn din-me ! 

Pa c’hwezh an avel er gwez pin 

Pa ganont ’vel Telenn Varzhin 

Sonerezh hud ha leungevrin 

O pegen kaer 

’Vez traonienn al Leger 

O pegen kaer 

Va zraonienn din-me ! 

Lannegi aour, brugeier ruz 

A-hed ar c’hleunioù bleuñv burlu 

Skrilhed o kanañ a bep tu 

O pegen kaer 



Eo traonienn al Leger 
O pegen kaer 
Va zraonienn din-me ! 
Pegen dudius ar maezioù 
Pegen pinvidik ar c’hoadoù 
Pa dro da aour an holl delioù 
O pegen kaer 
’Vez traonienn al Leger 
O pegen kaer 
Va zraonienn din-me ! 
Pa guzh an heol a-dreñv ar roz 
Pa gan an Eostig ’traoñ ar c’hloz 
Pa son Añjeluz ar serr-noz 
O pegen kaer 
’Vez traonienn al Leger 
O pegen kaer 
Va zraonienn din-me ! 
Nag un dudi mont da bourmen 
Dre hentoù don ha gwenodenn 
Eo traonienn al Leger 
O pegen kaer 
Va zraonienn din-me ! 
Pegen dudius ar maezioù 
Pegen pinvidik ar c’hoadoù 
Pa dro da aour an holl delioù 
O pegen kaer 
‘Vez traonienn al Leger 
O pegen kaer 
Va zraonienn din-me ! 
Pa guzh an heol a dreñv ar roz 
Pa gan an Eostig ’traoñ ar c’hloz 
Pa son Anjelus ar serr-noz 
O pegen kaer 
’Vez traonienn al Leger 
O pegen kaer 
Va zraonienn din-me ! 
Nag un dudi mont da bourmen Dre hentoù don ha gwenodenn 



’Touez ar bleunioù ’hed an draonienn 
O pegen kaer 
Eo traonienn al Leger 
O pegen kaer 
Va zraonienn din-me ! 
7 a viz Ebrel 1970 
’Touez ar bleunioù, hed an draonienn 
O pegen kaer 
Eo traonienn al Leger 
O pegen kaer 
Va zraonienn din-me ! 
7 - Ebrel 70 





Dibabet ’m eus 
Dibabet ’m eus bezañ sklav 
Sklav da viken. 
A ouenn sklav on bet ganet. 
Eus ar sklaved-se n’int sujet da zen 
Eus ar sklaved-se nemeto Tud dieub 
Eus ar sklaved-se sujidi an Douar 
Sklaved dre o youl vat 
Sklaved wenvidik 
Sklaved dre Garantez 
Karidi balc’h 
Aberzhidi lorc’hus hon Tir : 
Kouerien!… 
12 a viz Ebrel 1970 
Dibabet ’m eus 
Dibabet ’m eus bezañ sklav 
Sklav da viken. 
A ouenn sklav on bet ganet 
Eus ar sklaved-se n’int sujet da zen 
Eus ar sklaved-se nemeto Tud dieub 
Eus ar sklaved-se sujidi an Douar 
Sklaved dre o youl vat 
Sklaved wennvidik 
Sklaved dre Garantez Karidi balc’h Aberzhidi lorc’hus hon Tir : Kouerien!… 12 - Ebrel 70 



Dorn-ha-dorn 
I 
O! na brav mont da bourmen 
Dorn-ha-dorn, dousig koant 
Al loar ha mil steredenn 
O lintrañ ’vel arc’hant 
Ha santout war hon jodoù 
Beradennoù glizh-noz 
Ken dous ha petalennoù 
Al lili hag ar roz ! 
II 
Na dudius eo pourmen 
Dindan volz an Oabl don 
Ma taskren mil steredenn 
’Vel taskren hon c’halon 
Ha ma sarac’h an delioù 
En aezhenn flour an noz 
An noz intret a frondoù 
Al lann aour war ar roz ! 
III 
Nag un drugar eo pourmen 
Dousig koant a garan 
Dorn-ha-dorn 
I 
O! na brav mont da bourmen 
Dorn ha dorn, dousig koant 
Al loar ha mil steredenn 
O lintrañ ’vel arc’hant 
Ha santout war hon jodoù 
Beradennoù glizh noz 
Ken dous ha petalennoù 
Al lili hag ar roz ! 
II 
Na dudius eo pourmen 
Dindan volz an Oabl don 
Ma taskren mil steredenn 
’Vel taskren hon c’halon 
Ha ma sarac’h an delioù 
En aezhenn flour an noz An noz intret a frondoù Al lann aour war ar roz ! III Nag un drugar eo pourmen Dousig koant a garan 



En noz he mil steredenn 

En aezhenn flour an hañv 

En noz ’liv d’az lagadoù 

O selloù dous ha don. 

Evel stered an Neñvoù 

E taskren va c’halon IV Azez dousig em c’hichen Amañ war ar bank kozh E goudor an ivinenn. Sell ! pegen kaer an noz ! ’N hon c’halon ar Garantez O lintrañ ’vel stered… Dousig, lâromp trugarez Da Grouer an Hollved ! 20 a viz Ebrel 1970 En noz he mil steredenn En aezhenn flour an hañv En noz liv d’az lagadoù O selloù dous ha don. Evel stered an Neñvoù E taskren va c’halon IV Azez’ dousig em c’hichen Amañ war ar bank kozh E goudor an ivinenn. Sell ! pegen kaer an noz ! ’N hon c’halon ar Garantez O lintrañ ’vel stered… Dousig, lâromp Trugarez Da Grouer an Hollved ! 20- Ebrel 70 



Opium! ? 

Un Apotiker ’oa anezhañ. 

Aozañ ’rae (gant gerioù) 

Louzeier ha bevaennoù 

Gouest da gennerzhañ. 

Gouest da bareañ 

Kement klañvour er vro-mañ. 

Bez’ en doa gerioù evit ar Bobl 

Ha gerioù all evit ar Vrientinien. 

Gerioù lemm da vroudañ ar re laosk 

Gerioù habask da sioulaat ar re daer 

Gerioù askellek evit an hunvreer. 

Gerioù trenk evit an trubard 

Gerioù c’hwerv ’vel ar vestl evit an enebour 

Gerioù leun a Gened evit an Arzour 

Gerioù o stirlinkat evel pezhioù arc’hant 

Da herlinkat kalon ar re wallc’hoantek 

Opium! ? 

Un Apotiker ’oa anezhañ. 

Aozañ ’rae (gant geriou) 

Louzeier ha bevaennoù 

Gouest da gennerzhañ. 

Gouest da bareañ Kement klañvour er Vro-mañ. Bez en doa gerioù evit ar Bobl Ha gerioù all evit ar Vrientinien. Gerioù lemm da vroudañ ar re laosk Gerioù habask da sioulaat ar re daer Gerioù askellek evit an huñvreer. Gerioù treñk evit an trubard Gerioù c’hwerv ’vel ar vestl evit an enebour Gerioù leun a Gened evit an Arzour Geriou o stirlinkat evel pezhioù arc’hant Da herlinkat kalon ar re wallc’hoantek 



Gerioù meur d’an Eneoù balc’h 

Gerioù sakr d’an Eneoù deol. 

Gerioù boull d’an Eneoù glan 

Gerioù a Garantez d’ar c’halonoù ardant 

Gerioù ken dous ha mel 

Evit an dudigoù-bugel 

Gerioù o sevel d’an Empenn 

Evel chouchenn!… 

Hag an apotiker diboell : 

Barzh farouell 

A strewe er pevar avel 

Teñzor e lavar : 

E louzoù hollbare, 

Rak ma krede ’oant gouest hag efedus 

Da zihun Ene e Ouenn 

… Siwazh ! 

Louzoù kousket n’edont ken ! 14 a viz Mae 1970 

Geriou meur d’an Eneou balc’h 

Geriou sakr d’an Eneou deol. Geriou boull d’an Eneou glan Gerioù a Garantez d’ar c’halonoù ardant Gerioù ken dous ha mel Evit an dudigoù-bugel Gerioù o sevel d’an Empenn Evel chouchenn!… Hag an apotiker diboell : Barzh farouell A strewe er pevar avel Teñzor e lavar : E louzoù hollbare. Rak ma krede oant gouest hag efedus Da zihun Ene e Ouenn … Siwazh ! Louzoù-kousket n’edont ken 14-5-70 



Hentoù 
Hent bihan ha hent bras 
O ’n em groaz 
Gwenodenn a dreuz an Hent-Karr 
… Steuenn hag anneuenn 
Ar vuhez : 
Levenez ha glac’har. 
E pep kroazhent : 
Skritell-stur pe… galvar. 
18 a viz Mae 1970 
Hentoù 
Hent bihan ha hent bras 
O ’n em groaz! 
Gwenodenn a dreuz an Hent-Karr 
… Steuenn hag anneuenn 
Ar vuhez : 
Levenez ha glac’har. 
E pep kroazhent : 
Skritell-stur pe… galvar. 
18 mae 70 





Ouzh Skeud al Loar 
I 
Pourmenet ’m eus en noz klouar 
Va-unanig ouzh skeud al Loar 
Sioul o selaou kan an Douar. 
II 
Tavet pell zo an Eostig-noz 
Moredet holl skrilhed ar roz 
Peoc’hus al Lanneg ’n he repoz. 
III 
Hogen e sioulded an noz kann 
E-kreiz morad aour ar balan 
’Seblante sevel ur c’hlemmvan ! 
IV 
Tro-war-dro din n’eus den war wel 
’Met skeud ar pin war an dremmwel 
Pe mouezh ’ta ’glevan en avel ? 
V 
Ha bez’ eo mouezh lammdour ar Froud ? 
Bez’ an dourredenn o hiboud’ ? 
—Mouezh hon Hendadoù o hirvoud’ ? 

Ouzh Skeud al Loar 
I Pourmenet ’m eus en noz klouar Va unanig ouzh skeud al Loar Sioul o selaou kan an Douar. II Tavet pell ‘zo an Eostig-noz Moredet holl skrilhed ar roz Peoc’hus al Lanneg ’n he repoz. III Hogen e sioulded an noz kann E kreiz morad aour ar balan ’Seblante sevel ur c’hlemmvan ! IV Tro wardro din n’eus den war wel met skeud ar pin war an dremmwel Pe mouezh ’ta ’glevañ en avel ? V Ha bez eo mouezh lammdour ar Froud Bez’ an dourredenn o hiboud’ ? —Mouezh hon Hendadoù o hirvoud’ ? 



VI 

Mouezh hon Harozed eo a groz 

E-kreiz al Lann war lein ar roz 

E sioulded kevrinus an noz : 

VII « Hor buhez zo aet en ho kerzh ! Hag aner ’ve bet hon aberzh ? Ar maezioù-mañ zo un dezerzh ! VIII Klevit hor mouezh, klevit hor Galv Dihunit prim, Broiz war sav Ma vevo Douar Breizh atav !» 21 a viz Mae 1970 VI Mouezh hon Harozed eo a groz E kreiz al Lann war lein ar roz E sioulded kevrinus an noz : VII Hor buhez zo aet en ho kerzh ! Hag aner ’ve bet hon aberzh ? Ar maezioù-mañ ‘zo un dezerzh ! VIII Klevit hor mouezh. Klevit hor Galv Dihunit prim. Broiz war sav. Ma vevo Douar Breizh Atav ! 21- mae 70 



Pa vin marv 
I 
M’ho ped, m’ho ped 
Tudoù va Bro 
Er «Gwenn-ha-du» va sebeliet 
Pa vin marv. Pa vin marv. 
II 
M’ho ped. M’ho ped 
Tudoù va bro 
Lakit warnon Kroaz ar Gelted 
Pa vin marv. Pa vin marv. 
III 
M’ho ped, m’ho ped 
Tudoù va bro 
E brezhoneg ’vidon pedit 
Pa vin marv. Pa vin marv. 
IV 
M’ho ped, m’ho ped 
Tudoù va Bro 
Bleunioù va Bro warnon plantit 
Pa vin marv. Pa vin marv. 
Pa vin maro 
I 
M’ho ped, m’ho ped 
Tudoù va Bro 
Er «Gwenn ha du» va sebeliet 
Pa vin maro. Pa vin maro. 
II 
M’ho ped, m’ho ped 
Tudoù va Bro 
Lakit warnon Kroaz ar gelted 
Pa vin maro. Pa vin maro. 
III 
M’ho ped, m’ho ped 
Tudou va Bro 
E brezhoneg ’vidon pedit Pa vin maro. Pa vin maro. IV M’ho ped, m’ho ped Tudou va Bro Bleuniou va Bro warnon plantit Pa vin maro. Pa vin maro. 



V 

M’ho ped, m’ho ped 

Tudoù va Bro 

Lakit din balan alaouret 

Bokidi brug, ha lann garv. 

VI 

M’ho ped, m’ho ped 

Tudoù va Bro 

En anv Doue na ouelit ket 

Pa vin marv ’m bo gwelloc’h Bro. 

31 a viz Mae 1970 

V 

M’ho ped, m’ho ped 

Tudou va Bro 

Lakit din balan alaouret 

Bokidi brug, ha lann garo. 

VI 

M’ho ped, m’ho ped 

Tudou va Bro 

En añv Doue ne ouelit ket 

Pa vin maro ’m bo gwelloc’h Bro. 31 mae 1970 



E koun eus an 18-6-70, 
ma oa va zeir Steredenn 
em zi evel un Triskell bev. 
Triskell bev 
N’o doa nemet ur steredenn, 
An Tri Roue maj ! 
N’o doa nemet unan… 
Teir am eus-me din va-unan. 
O skinañ em Buhez, 
Gwrez ha sklêrijenn. 
… E troellenn va c’harantez, 
O-zeir ’m eus o liammet 
’N un triskell kevrinel. 
Unan hollwisket e gwenn 
Splannoc’h eget Heol kreisteiz 
Hi ar c’hentañ deuet em buhez 
Ha bepred an hini karetañ 
An eil e glas atav he gwelan 
Dezhi liv an oabl hag ar mor 
Barrleun a Hunvre hag a spi 
An deirvet zo Gwenn ha Du 
Enni e vev livioù va Bro. 
E troellenn va C’harantez, 
Emaint-i liammet o-zeir ! 
18 a viz Mezheven 1971 

E koun eus an 18-6-70 
ma oa va zeir Steredenn 
em zi evel un Triskel bev 
Triskel Bev 
N’o doa nemet ur steredenn 
An Tri Roue maj ! 
N’o doa nemet unan… 
Teir am eus me din va unan. 
O skinañ em Buhez 
Gwrez ha sklerijenn 
… E troelenn va c’harantez 
O zeir ’m eus o liammet 
’N un triskel kevrinel. Unan hollwisket e gwenn Splannoc’h eget Heol kreiztez Hi ar c’hentañ deut em buhez Ha bepred an hini karetan An eil e glas atav he gwelañ Dezhi liv an oabl hag ar mor Barleun a Huñvre hag a spi An deirvet zo gwenn ha Du Enni e vev liviou va Bro. E troelenn va C’harantez, Emaint-i liammet o zeir ! 



Va C’heneiled du 
A! Distreiñ da bep pred d’an ti goullo ha yen 
D’an ti serret e zor hag e brenistri kloz 
An Ti ne vez nikun morse ouzh ho kortoz 
Kristen. Na Tad. Na mamm na kar na par na den 
Ma ne glevit er porzh trouz treid nemet ho re 
Respont ebet d’ho mouezh — n’eus mui ouzh Kubele— 
… Padal a-hed an deiz ha kerkent hag ho troad 
’Mañ ho keneiled mut. Emañ ho taou gi mat 
Helebini ’trezo piv ’ray ar muiañ ’stad 
A sec’ho gant e deod daeroù ho taoulagad 
A zebro war ho torn, a gousko ’harz ho treid 
Da reiñ deoc’h da c’houzout ho karont keit-ha-keit 
Int a lenn ’n ho selloù. Int a veiz ho menoz 
Int a fistilh en deiz. Int a ra gward en noz. 
Kalonigoù feal. Kalonigoù uvel 
A drid gant ur gomz dous. Karantez en ho sell 
Na prizius oc’h din. A ! Na Bennozh d’an Tad 
Da vout krouet d’an Den kompagnuned ken mat. 
9 a viz Mezheven 1970 

Va C’heneiled du 
« A! Distrein da bep pred d’an ti goullo ha yen D’an ti serret e zor hag e brenistri kloz An Ti ne vez nikun morse ouzh ho kortoz Kristen. Na Tad, na mamm na kar na par na ‘den Ma ne glevit er porzh trouz treid nemet ho re Respont ebet d’ho mouezh — n’eus mui ouzh Kubêle— … Padal a-hed an deiz ha kerkent hag ho troad ’mañ ho keneiled mut. Emañ ho taou gi mat Helebini ’trezo piv ray ar muiañ ’stad a sec’ho gant e deod daeroù ho taoulagad a zebro war ho torn, a gousko ’harz ho treid Da rein deoc’h da c’houzout ho karont keit ha keit Int a lenn ’n ho sellou. Int a veiz ho menoz Int a fistilh en deiz. Int a ra gward en noz. Kalonigoù feal. Kalonigoù uvel a drid gant ur gomz dous. Karantez en ho sell Na prizius ‘hoc’h din. A ! Na Bennozh d’an Tad Da vout krouet d’an Den kompagnuned ken mat. Da ABK 15/6/10 9-6-70 



Da Itron Varia Gerriwalen 
Itron Varia Gerriwalen 
C’hwi zo pell zo skoazell va gouenn 
Itron Varia Gerriwalen 
Selaouit hirie va fedenn. 
Itron Varia Gerriwalen 
Pet gwech eo deut va mammoù-kozh 
Da zaoulinañ dirak ho skeudenn 
Gant doujañs en ho chapel gozh ? 
Pet klañvour ’n deus kavet ar yec’hed 
Dre ho krasoù, dre ho skoazell 
Pe bugel graet e gentañ kammed 
War bavezioù mein ho chapel ? 
Pet gwech va mamm da zeiz ho pardon 
’Deus douget doujus ho skeudenn 
Gant Levenez ha devosion 
Pet gwech douget ho panniel gwenn ? 
Hirie m’ho ped ’vit ar glañvourien 
Da Itron Varia ‘Geriwalenn 
Itron Varia ‘Geriwalenn 
C’hwi ‘zo pell ‘zo skoazell va gouenn 
Itron Varia ‘Geriwalenn 
Selaouit hirie va fedenn. 
Itron Varia ‘Geriwalenn 
Pet kwech eo deut va mammoù kozh 
Da zaoulinan dirak ho skeudenn 
Gant doujañs en ho chapel gozh ? 
Pet klañvour ’n eus kavet ar yec’hed 
Dre ho krasou, dre ho skoazell 
Pe bugel graet e gentañ kammed 
War baveziou mein ho chapel ? 
Pet gwech va mamm da zeiz ho pardon 
’Deus douget doujus ho skeudenn 
Gant Levenez ha devosion 
Pet kwech douget ho Panniel gwenn ? 
Hirie m’ho ped ’vit ar glañvourien 



’Vit an holl re zo en anken 
’Vit an holl re a zo en arvar 
Er poanioù kriz hag er glac’har. 
Ho pediñ ’ran evit Breizh-Izel 
Dindan ar wask pell amzer zo 
M’ho ped roit dezhi ho skoazell 
Ma kavo he Frankiz en-dro. 
Ma teuy d’ar gêr hec’h holl vugale 
Zo ’c’hounit bara en harlu 
Ma vo d’an holl labour adarre 
E skeud ar Banniel Gwenn ha du ! 
Itron Varia Gerriwalen 
Int a gano deoc’h-c’hwi laouen 
Int a gano deoc’h-c’hwi Trugarez 
O c’halon leun a Levenez ! 
9 a viz Gwengolo 1970 

’Vit an holl re ‘zo en anken 
’Vit an holl re a ‘zo en arvar 
Er poanioù kriz hag er glac’har. 
Ho pedin rañ evit Breizh Izel 
Dindan ar wask pell amzer ‘zo 
M’ho ped roit dezhi ho skoazell 
Ma kavo he Frankiz en dro. 
Ma teuy d’ar ger hec’h holl vugale 
Zo c’hounit bara en harlu 
Ma vo d’an holl labour adarre 
E skeud ar Banniel Gwenn ha Du ! 
Itron Varia ‘Geriwalenn 
Int a gano deoc’h c’hwi laouen 
Int a gano deoc’h c’hwi Trugarez 
O c’halon leun a Levenez ! 
9 a viz gwengolo 70 



Milinoù  kozh 
I 
Milinoù  koant 
A droe  drant 
O  Rod  en  dour 
Milinoù  koant 
A vale  drant 
Bleud  gwinizh  flour 
Sed  an  tourlant 
Aet  en  dismantr 
Gant  red  an  dour. 
II 
Mui  rod  na  dro 
War  ar  vein-to 
’Mañ  ’n  iliav  glas 
Ar  skluz  a  voud 
Hag  a  hirvoud 
’Vel  taolioù  glaz 
D’ar  milinoù 
’N  o  dismantroù 
Allaz  !  Allaz  ! 
Milinoù kozh 
I 
Milinou koant A droe drant O rod en dour Milinou koant A vale drant Bleud gwinizh flour Sed an tourlant Aet en dismantr Gant red an dour. II Mui rod na dro War ar vein to ’Mañ ’n iliav glas Ar skluz a voud Hag a hirvoud ’Vel taolioù glaz D’ar milinoù ’N o dismantroù Allaz ! Allaz ! 



III 
Tavet int holl 
Hag aet da goll 
Ar mein-milin 
Tavet int holl 
Echu o roll 
Graet o begin 
Hag an dour-koll 
’Ya ’vel ur foll 
Gant ar ribin. 
IV 
Arzourien zo 
Deut war o zro 
Hiviziken 
E vint-i koant 
O c’hoarzhin drant 
’Hed an draonienn 
War ribl an dour 
O dremmoù flour 
’Darre laouen… 
10 a viz Gwengolo 1970 
III 
Tavet int holl Hag aet da goll Ar mein milin Tavet int holl Echu o roll Graet o begin Hag an dour koll ’Ya ’vel ur foll gant ar ribin. IV Arzourien ‘zo Deut war o zro Hiviziken E vint-i koant O c’hoarzhin drant ’Hed an draonienn War ribl an dour O dremmoù flour ’Darre laouen… 10 gwengolo 1970 



Hent an Ametist 
Gant koantañ gerioù hor yezh kaer 
Az meule an Arzour hag an Amourouz 
Ar Barzh a gane da Gened 
Kevrin da vein liv d’ar velionenn 
Bolz-enor da wez glas 
Ma tirolle an Telennour-noz 
Chapeled-aour e ganenn-veur 
Eiltoniet gant sarac’h an deil 
Ha sourrig boull al lammdour nes 
Baradozig en draonienn ! 
Se a oa dec’h… 
—Hiziv ? — Aet ar Baradoz da Ifern. 
14 a viz Here 1970 

Hent an Ametist 
Gant koantañ geriou hor yezh kaer 
Az meule an Arzour hag an Amourouz 
Ar Barzh a gane da Gened 
Kevrin da vein liv d’ar velionenn 
Bolz-enor da wez glas 
Ma tirolle an Telennour noz 
Chapeled aour e ganenn-veur 
Eiltoniet gant sarac’h an deil Ha sourrig boull al lammdour nes Baradozig en draonienn ! Se oa dec’h… — Hiziv ? — Aet ar Baradoz da Ifern. Abomination de la Désolation Que celui qui lit comprenne... Doue da bardono ar Vandaled 14 a viz Here 70 



A drugarez d’ar vandaled vodern 
—Euzh ha heug un dismantr— 
Kemmet an draonienn goant 
’N un daolenn fin ar Bed 
Ra veizo neb a lenno… 
A drugarez d’ar vandaled vodern 
—Euzh ha heug un dismantr— 
Kemmet an draonienn goant 
’N un daolenn fin ar Bed 
Ra veizo neb a lenno… 



Teñvalded 
Na loar na steredenn 
Met koumoul liv-ludu 
Riv am eus en noz du 
Gervel ’ran va steredenn 
’Vel un den en harlu 
—En e Ene trefu— 
O ouelañ d’e Vamm-Vro, 
Peur e teuio va steredenn en-dro ? 
Du 1970 
Teñvalded 
Na loar na steredenn 
Met koumoul liv-ludu 
Riv am eus en noz-du 
Gervel ’rañ va steredenn 
’Vel un den en harlu 
—En e Ene trefu— 
O ouelañ d’e vamm-vro, 
Peur e teuio va steredenn en dro ? 
miz- du- 70 



D’am steredenn dianket 
War varlenn prenestr an ti kozh 
Teir falz, un higolenn 
Ur morzhol, un annev. 
War c’horre — an eil war eben 
Div votezig koad melen 
O choukoù lêr du. 
Pri o doa paket du-hont 
E dismantroù Hent an Ametist 
Botoùigoù koad melen ! 
Botezigoù va steredenn ! 
Hag he c’hofignonoù glas-noz 
Ma ’deus steuet warno ar gevnidenn 
He rouedig aerel rodheñvel ! 
—Peur e teuy en-dro 
Va steredenn he zroad mibin ? 
… Va steredenn zo klañv 
Ha du eo va deiz ha du va noz ! 
… Sellout a rit dre brenestr an ti kozh 
Botoùigoù koad melen 
Peur e teuy en-dro hor steredenn ? 
21 a viz Du 1970 
D’am steredenn dianket 
“War varlenn prenestr an ti kozh: Teir falz, un higolenn Ur morzol, un annev. War c’horre — an eil war eben Div votezig koad melen O choukou lêr du. Pri o doa paket du-hont E dismantroù Hent an Ametist Botouigoù koad melen ! Botezigoù va steredenn ! Hag he c’hofignonoù glas-noz Ma deus steuet warno ar gevnidenn He rouedig aerel rodheñvel ! —Peur e teuy en dro Va steredenn he zroad mibin ? … Va steredenn ‘zo klañv Ha du eo va deiz ha du va noz ! … Sellout a rit dre brenestr an ti kozh Botouigoù koad melen Peur e teuy en-dro hor steredenn ? 21-11-70 



Sistr dous 
Eon gwenn a chintr 
Eus ar voudenn vrevet 
O wadañ gwad an aval ruz. 
Kan an daolenn a ziver druz. 
Ur wazhiad voulouz alaouret 
A ziruilh er penton derv 
Gant ur gourgouilh gludek 
Karamelheñvel, eonennek, o troenniñ. 
… Ur paotrig blev melen 
Stouet. Aketus o sunañ 
Gant e blouzenn ar chug o verañ 
—Arabat re Alanig… 
Treitour eo ar sistr dous ! 
Eme ar Paotr kozh… 
Miz Kerzu 1970 

Sistr dous 
Eon gwenn a chintr 
Eus ar voudenn vrevet 
O wadan gwad an aval ruz. 
Kan an daolenn a ziver druz. 
Ur wazhiad voulouz alaouret A ziruilh er penton derv Gant ur gourgouilh gludek Karamelheñvel, eonennek, o troennin. … ur paotrig blev melen stouet, aketus o sunañ Gant e blouzenn ar chug o verañ —Arabat re Alanig… Treitour eo ar sistr dous ! Eme ar Paotr kozh… miz Kerzu 70 



Barzhoneg evit ur vamm 

Kinniget gant doujañs hag anaoudegezh da Roparz Hemon hanter-kant vloaz zo war ar stern evel 

ur marc’h-labour difaezhus. Yec’hed ha buhez hir dezhañ digant Doue evit brasañ mad hon bro 

Breizh. 

«Mamm! En abardaez-mañ o tistreiñ d’ar 

gêriadenn em eus kavet stered war va Hent. 

Diwallet am eus d’o flastrañ gant va 

zreid. Graet am eus un tamm distro. 

Gwelet am eus e goueled didermen ar 

rannoùigoù kannder da vlev. 

Hag am eus merzet ez eus ulmennoù eus 

va soñj gwenn hañval ouzh santadurioù 

war wenodennoù an douar 

I 

Da garout a ran, Mamm, evel ma 

kar ar Park an trouz ken kalet-se eus 

ar c’harr bleinet gant ur c’houer. 

N’hoc’h eus ket e welet morse, o vont 

en-dro, gant e dren bepred ingal, dre an 

Barzhoneg evit ur vamm 

Troet diwar labour ar 
barzh katalan Ramon Soley Ceto «Mamm! En abardaez-mañ o tistrein d’ar geriadenn am eus kavet stered war va Hent Diwallet am eus d’o flastrañ gant va zreid. Graet am eus un tamm distro. Gwelet am eus e goueled didermen ar rannoùigoù kannder da vlev. Hag am eus merzet ez eus ulmennoù eus va soñj gwenn hañval ouzh santaduriou war wenodennoù an douar. I - Da garout a rañ, mamm, evel ma kar ar Park an trouz - ken kalet-se eus ar c’harr bleinet gant ur c’houer. N’hoc’h eus ket e welet morse, o vont en dro, gant e dren bepred ingal, dre an 



douaroù lodennet, o vont, hag o tont, rust, 
oberiant, brokus ? 
Gouzañv a ra ar glav, ar yenien. 
C’hwezh an avelioù, an Heol ponner. 
Er sioulder. Gant habaskter. Evel 
un embleustrer o c’houzañv amzer an 
arnod. 
Met pa stag warnañ ar vuhez pe ar 
marc’h, ar c’harr a advev. Seblantout a 
ra dont da vezañ kizidik. 
Evel pa vije bet un arc’houere 
hegarat eus ar menez, bet strobinellet e 
koad pe en houarn gant ar bloavezhioù. 
Neuze ar c’harr a grog da hiboudiñ 
e gan a vuhez. Kan al Labour hag an 
Douar. Se eo istor an Den. 
E anavezet en deus. Dougen ’ra etre e 
c’horzioù c’hwezenn ar c’hantvedoù, abaoe 
ma teraouas an Den labourat an 
andred-se gant e ivinoù. Dougen a ra 
d’e rodoù grigoñs an eskern bruzunet 
er parkoù-se gant al luc’hed hag ar 
reier. Dougen a ra en e goad 

douarou lodennet, o vont, hag o tont, rust, 
oberiant, brokus ? 
Gouzañv a ra ar glav, ar yenien. 
C’hwezh an Avelioù, an Heol ponner. 
Er sioulded. Gant habaskder. Evel 
un embleustrer o c’houzañv amzer an 
arnod. 
Met pa stag warnañ ar vuhez pe ar 
marc’h ar c’harr a advev. Seblantout a 
ra dont da vezañ kizidik. 
Evel pa vije bet un arc’houere 
hegarat eus ar menez bet strobinellet en 
koad hag en houarn gant ar bloavezhioù. 
Neuze ar c’harr a grog da hiboudin e gan a vuhez. Kan al Labour hag an Douar. Se eo istor an Den. E anavezet en deus. Dougen ’ra etre e c’horjoù c’hwezenn ar c’hantvedoù, abaoe ma teraouas an Den da labourat an andred-se gant e ivinoù. Dougen a ra d’e rodou grigoñs an eskern bruzunet er parkoù-se gant al luc’hed hag ar reier. Dougen a ra en e goad -> 



levenez ha poan-bev ar sklavourien hag 

an dud hanter dieub o deus digoret betek 

hiziv hon Douar. 

Dre-se, hiziv p’emañ ar sklavelezh 

o vont da steuziañ, ar c’hirri ivez 

a varv. Bez’ e kred dezho o deus ar 

gwir da baouez a vezañ. Me ’gred int laouen, zoken ma seblant mantret o dremmoù. Bez’ int evel kozhidi gouzañvet ganto re… Ha ruilhal a reont c’hoazh, ruilhal a raint betek an deiz diwezhañ o treinañ striv ur Bobl a labour hag a stourm. Mamm! Pa’m eus o gwelet o tremen em eus santet e save diouzh an douar un dasson don eus o grigoñs. Ne oa ket skiltr, na lemm ha poanius evel kantik ar c’harr. Bez’ e oa mouezh didermen ar Frankiz emeur o teraouiñ da veizout. Ar Spi-se en deus mouskanet an Douar a-hed kement a Gantvedoù. levenez ha poan-bev ar sklavourien hag an dud hanter-dieub o deus digoret betek hiziv hon Douar. Dre-se, hiziv p’emañ ar sklavelezh o vont da steuziañ, ar c’hirri ivez a varv. Bez’ e kred dezho o deus ar gwir da baouez a vezañ. Me gred int laouen, zoken ma seblant mantret o dremmoù. Bez’ int evel kozhidi gouzañvet ganto re… Ha ruilhal a reont c’hoazh, ruilhal a raint betek an deiz diwezhañ o treniañ striv ur Bobl a labour hag a stourm. Mamm! Pa’m eus o gwelet o tremen em eus sañtet e save diouzh an douar un dasson don eus o grigoñs Ne oa ket skiltr, na lemm ha poanius evel kantik ar c’harr. Bez’ oa mouezh didermen ar Frankiz emeur o terouin da veizout. Ar Spi-se en deus mouskanet an Douar a-hed kement a Gantvedoù. 



Pa’z kwelan o vale, Mamm, gant da 
gig flastret ha pa glevan klemm lemm 
da eskern e sonjan, â Mamm ! e 
treinez Poan va Fobl a-bezh. 
Ha mont a rez o vale trema ’r 
pellder. Un deiz an dremmwel az lonko. 
An dremmwel o splannañ, an Heol o 
vervel. 
Met neuze e vennin klevout em 
Douar tarzh meurdezus un Allelouia. 
Allelouia un adginivelezh didrec’hus… 
20 a viz Here 1970, 
diwar Ramon Soley Ceto. 
Pa’z kwelañ o vale, mamm, gant da 
gig flastret, ha pa glevañ klemm lemm 
da eskern e sonjañ, â mamm ! e 
trenez Poan va Fobl a-bezh. 
Ha mont a res, o vale tréma ’r 
Pellder : Un deiz an dremmwel az lonko. 
An dremmwel o splannañ an Heol o 
vervel. 
Met, neuze e vennin klevout em 
Douar tarzh meurdezus un Alleluia. 
Allelouia un adginivelezh didrec’hus… 



Kleier an Argad 
I 
Breizh-Izel son da Gleier 
Ma tihuno an dud. 
Sonnet int holl ’vel reier 
Holl int bouzar ha mut 
Kousket int ’vel broc’hed 
E ribouloù ar roz 
Boleet eta kloc’hed 
’Hed an deiz, ’hed an noz 
II 
War sav ! War sav ’ta paotred 
Ar «Gwenn-ha-du» er vann ! 
Echu roll ar c’hallaoued 
Deomp-ni holl d’an Emgann ! 
Re bell hon eus-ni tavet 
Dirak an alouber 
Me ’gred an Eur zo sonet 
Da Vreizh bout mestr er gêr. 

Kleier an Argad I Breizh-Izel son da Gleier Ma tihuno an dud. Sonnet int holl ’vel reier Holl int bouzar ha mut Kousket int ’vel broc’hed E riboulloù ar roz Boleet eta kloc’hed ’Hed an deiz, ’hed an noz II War sav ! War sav ’ta paotred Ar «Gwenn ha du» er vann ! Echu roll ar c’hallaoued Deomp ni holl d’an Emgann ! Re bell hon eus-ni tavet Dirak an alouber Me gred an Eur ‘zo sonet Da Vreizh bout mestr er ger. 



III 
Ma vo c’hoazh hor c’henvroiz 
Mistri o zonkadur 
Ret eo gounit ar Frankiz 
Ret eo kemer ar Stur 
D’an argad ’ta Bretoned 
Ha Torr e benn d’ar Gall 
Sonet ’ta kleier sonet 
Holl gleier Breizh e brall 
[1970] 

III 
Ma vo c’hoazh hor c’henvroiz 
Mistri o zonkadur 
Ret eo gounit ar Frankiz 
Ret eo kemer ar Stur 
D’an argad ’ta Bretoned 
Ha Torr e benn d’ar Gall 
Sonit ta kleier sonet 
Holl gleier Breizh e brall 



Pec’hed ar C’houer 
… Na ponnerat bec’h d’am c’halon 
Na c’hwerv ar c’hastiz 
A-hed an unnek miz ! 
… O! An Neñv ’michañs 
’N deus dalc’het kont ebet. 
Va fec’hed ’oa ’enep an Douar 
—Brasañ pec’hed va buhez !— 
Pec’hed dibardon d’ar c’houer : 
Lezel da dremen un Here 
Hep fiziout en douar hen mag 
Al lodenn winizh-se 
Eo sakr he zonkadur 
Hi galvet da lieskementiñ 
Hi tonket da vout mammenn 
An Eost da zont. 
Da vout mammenn a vara 
—Ha mammenn a Ostiv— 
… Douar ! Va Douar ! me ’ra dit promesa 
Da hadañ an doubl d’an Here-mañ 
Va absolviñ ’ri, keta ? 
30 a viz Du 1970 
Pec’hed ar C’houer … Na ponnerat bec’h d’am c’halon Na c’hwerv ar c’hastiz A-hed an unnek miz ! … O! An Neñv michañs N’eus dalc’het kont ebet. Va fec’hed oa eneb an Douar —Brasañ pec’hed va buhez !— Pec’hed dibardon d’ar c’houer : Lezel da dremen un Here Hep fiziout en douar hen mag Al lodenn winizh-se Eo sakr he zonkadur Hi galvet da lieskementiñ Hi tonket da vout mammenn An Eost da zont. Da vout mammenn a vara —Ha mammenn a Ostiv— … Douar ! Va Douar ! me ra dit promesa Da hadañ an doubl d’an Here-mañ Va absolvin ’ri, keta ? 30-11-70 



Pedennig 
Eus an dud vak am diwallit Aotrou ! 
Nemet ha kontañ a rit din evel pinijenn 
An holl re-se a zegasit war va choug 
Hag a bonnera kement pouez an deiz ? 
… Marteze avat e veizan : n’eo ket a-walc’h 
Da baeañ ar joa bevañ 
—Ha va fazioù en ho keñver— 
Trevell ha trubuilh va devezh labour 
N’eo ket a-walc’h va holl izili brevet 
Va fenn o trellañ. Va c’herzhed diasur 
Rak biskoazh ne sellis al Labour 
Evel ur Binijenn. 
[1970] 
Pedennig 
Eus an dud vak am diwallit Aotrou ! 
Nemet ha kontañ a rit din evel Pinijenn 
An holl re-se a zigasit war va choug 
Hag a bonnera kement pouez an deiz ? 
… Marteze avat e veizañ : n’eo ket awalc’h 
Da baëañ ar Joa bevañ 
—Ha va faziou en ho keñver— 
Trevel ha trubuilh va devezh labour 
N’eo ket awalc’h va holl izili brevet 
Va fenn o trellañ. Va c’herzhed diasur 
Rak biskoazh ne sellis al Labour 
Evel ur Binijenn. 



Rozenn ar Reter 
Da Eva ha Marsel 
I 
Me am eus choazet ur Fleurenn 
Du-hont e Bro ar menezioù 
Ur Werc’hezig koant blev melen 
Ha dous ha sklaer he lagadoù. 
He zal hag he gouzoug ken gwenn 
He jodoù roz ’vel div rozenn 
Ruz-pabu-Mae he muzelloù 
Dezhi mouezh Eostig hor c’hoadoù. 
II 
Pa rankfen kerzhout ’pad ur miz 
War va zreid noazh ’rafen hep klemm 
Poulzet gant tizh an avel viz 
Ha Heol ar Reter war va dremm 
Hep damant ebet d’am foanioù 
Me da gavo er menezioù 
Dit va holl nerzh, va yaouankiz 
Me ’vo dit alc’houez ar Frankiz ! 

Rozenn ar Reter Da Eva ha Marsel I Me am eus choazet ur Fleurenn Du-hont e Bro ar meneziou Ur Werc’hezig koant blev melen Ha dous ha sklaer he lagadou. He zal hag he gouzoug ken gwenn He jodou roz ’vel div rozenn Ruz-pabu-mae he muzelloù Dezhi mouezh Eostig hor c’hoadoù. II Pa rankfen kerzhout ’pad ur miz War va zreid noazh rafen hep klemm Poulzet gant tizh an avel viz Ha Heol ar Reter war va dremm Hep damant ebet d’am foanioù Me da gavo er meneziou Dit va holl nerzh, va yaouankiz Me vo dit alc’houez ar Frankiz ! 



III 
Gant hirc’hortoz ha hirgerzhed 
’M eus he c’havet du-hont ’n he Bro 
D’am Rozenn-Erc’h on euredet 
Ha dorn-ha-dorn omp deut en-dro 
Deut omp hon-daou da Vreizh-Izel 
Da vevañ ’vel div durzhunell 
Unanet er wir garantez 
Feal atav ’hed hor Buhez ! 
11 a viz Kerzu 1970 
III 
Gant hirc’hortoz ha hirgerzhed 
’M eus he c’havet du-hont ’n he Bro 
D’am Rozenn-Erc’h on euredet 
Ha dorn ha dorn omp deut en-dro 
Deut omp hon daou da Vreizh-Izel 
Da vevañ ’vel div durzhunell 
Unanet er Wir Garantez 
Feal atav ’hed hor Buhez ! 
11 Kerzu 1970 



Bloaz dek ha tri-ugent 
Ha bez’ e vefe, daoust, d’an niver-mañ tonket 
Dougen d’ar Bed droukchañs ur wech dre bep kantved ? 
Bloaz dek ha tri-ugent ! Bloavezh a drizek loar 
Hervez tud añsien zo tonket da c’hlac’har 
Pet gwalenn a gastiz ? Pegement a zismantr ? 
D’ez heul ’met freuz ha reuz, brezel, daeroù, ha mantr. 
Ma, sell-te eilpennet gant taol an Hanternoz 
Kouezhet out ez Peurbad ! Ifern pe Varadoz ? 
Ha da skoulmañ warc’hoazh gant hiziv ha gant dec’h 
Kerkent ur Bloaz nevez ’n deus kemeret da lec’h 
Eñ, yaouank, leun a spi a bromet d’an Douar 
Pareañ ’r goulioù ac’h eus graet ez kounnar. 
Hag an holl ’ra hetoù, an holl a bed, a gar 
’Vefe ur Bloavezh mat. Doue hepken en goar ! 
31 a viz Kerzu 1970-1añ a viz Genver 1971 
Bloaz dek ha tri-ugent 
Ha bez e vefe, daoust, d’an niver-mañ tonket 
Dougen d’ar Bed droukchañs ur wech dre bep kantvet ? 
Bloaz dek ha tri-ugent ! Bloavezh a drizek loar 
Hervez tud ansien zo tonket da c’hlac’har 
Pet gwalenn a gastiz ? Pegement a zismantr ? 
D’ez heul ’met freuz ha reuz, brezel daeroù, ha mantr. 
Ma, sell te eilpennet gant taol an Hanternoz Kouezhet out ez Peurbad ! Ifern pe Varadoz ? Ha da skoulmañ warc’hoazh gant hiziv ha gant dec’h Kerkent ur Bloaz nevez ’n eus kemeret da lec’h Eñ, yaouank, leun a spi a bromet d’an Douar Pareañ ’r gouliou ac’h eus graet ez kounnar. Hag an holl ’ra hetoù, an holl a bed, a gar Vefe ur Bloavezh mat. Doue hepken en goar ! 31-12-70-------1añ 1971 

